	[image: image1.png]@

TEMIRYO'L
SUG'URTA




Сертифицирована Система Менеджмента
	ZS-8,9,14-FN-HI-IB
	Гаровга кўйиладиган мол-мулкни (ипотека объектини) суғурта қилиш 

ШАРТНОМАСИ (Ипотекабанк учун) 
(умумий суғурта сохасидаги 8,9 и 14 класслар)
	[image: image1.png]

	
	06/03/2024
	
	

	
	22/02/2024
	
	

	
	
	
	cтр. 10 из 10



Гаровга кўйиладиган мол-мулкни (ипотека объектини) суғурта қилиш 

ШАРТНОМАСИ FN-HI-IB № _____________-сонли 

(14, 8 ва 9-синф бўйича депонентланган суғурта қилиш шартномасининг намунасига мувофиқ ишлаб чиқилган)

________________ шахри






"____" __________ 20__йил                                                                                                         
Ўзбекистон Республикаси Молия вазирлиги томонидан 2022 йил 25 февралда берилган 00053-сонли Лицензия асосида фаолиятни амалга оширадиган, кейинги ўринларда “Суғурталовчи” деб «TEMIRYO’L-SUG’URTA» АЖ номидан ______________ асосида иш юритувчи ________________ филиал раҳбари ________________ бир томондан, кейинги ўринда “Суғурта қилдирувчи” деб номланувчи, ___________ номидан ______________ асосида иш юритувчи ________________ раҳбари ________________ иккинчи томонидан ва кейинги ўринда “Наф олувчи”  деб номланувчи, ____________ номидан ______________ асосида иш юритувчи ________________ раҳбари ________________ учинчи томонидан, ушбу Гаровга қўйиладиган мол-мулкни суғурта қилиш шартномани (кейинги ўринда - Шартнома) қуйидагилар ҳақида туздилар:

1. ШАРТНОМА ПРЕДМЕТИ

Суғурта қилдирувчининг кредитни қайтара олмаслик бўйича жавобгарлигини суғурта қилиш ва Мол-мулкни суғурта қилиш Қоидалари (кейинчалик - “Суғурта қоидалари” деб юритилади) ҳамда ушбу Шартномада кўзда тутилган шартлар, истисно ва иловаларга мувофик, Суғурталовчи Шартномада кўрсатилган суғурта ходисаси юз берган тақдирда, Суғурта килдирувчи ва/ёки Наф олувчига Шартномада келишилган суғурта суммаси доирасида суғурта товонини тўлаб бериш мажбуриятини олади.

Суғурта қилдирувчи ушбу Шартномага биноан Суғурталовчига Шартнома бўйича суғурта мукофотини тўлиқ ва ўз вақтида тулаш мажбуриятини олади,

Ушбу Шартнома Наф олувчи (банк) ва Суғурта қилдирувчи (кредит олувчи) ўртасида ____ йил «___» _______ тузилган -__/__- ______-сонли _______________________ манзилда жойлашган кўчмас мулкни сотиб олиш кредит шартномасига асосан тузилган.

Суғурта ҳудуди - Ўзбекистон Республикаси.

2. ТАЪРИФЛАР
2.1. Қуйида келтирилган, ушбу Шартномада ишлатилган атамалар, агар бошқача тартиб алоҳида назарда тутилмаган бўлса, қуйидаги маъноларни англатади:
Мол-мулк (ипотека объекти) - шартномасининг 1-бандида кўрсатилган суғурта жойидаги бино ва иншоотлар ва кўп қаватли турар ва нотурар жойларни англатади.

Суғурта суммаси – Суғурта шартномасида белгиланган пул маблағлари миқдори бўлиб, унинг доирасида Суғурталовчи суғурта товонини тўлашни ўз зиммасига олади.

Суғурта полиси - мазкур Шартнома бўйича Суғурталовчининг мажбуриятлари кучга киришини тасдиқловчи ҳужжат.

Суғурта ҳодисаси - Суғурта қилдирувчининг кредит шартномаси буйича Кўчмас мулк (Ипотека объекти) тегишли кадастр ташкилоти томонидан кадастр хужжатлари расмийлаштирилганидан сўнг гаровга қўйилгунига қадар график буйича кредит (асосий қарз ва фоизи) суммасини сўндириш билан боғлиқ пуллик мажбуриятни бажармаслиги ва/ёки Кўчмас мулк (Ипотека объекти)га суғурта шартномасида келтирилган хавфлар натижасида етказилган зарарлар хисобланади.

Суғурта объекти - Суғурта қилдирувчининг кредит шартномаси буйича Кўчмас мулк (Ипотека объекти) гаровга куйилгунига қадар график буйича кредит суммаси (асосий қарз ва фоизи) ни сўндириши билан боғлиқ пуллик мажбуриятни бажармаслиги ҳамда Кўчмас мулк (Ипотека объекти)га суғурта ходисаси натижасида етказилган зарарни қоплаб бериш билан боғлиқ мулкий манфаатлари хисобланади.

Суғурта субъектлари - Суғурталовчи ҳамда Шартномада Суғурта килдирувчи ва Наф олувчи (банк) сифатида кўрсатилган - ҳуқуқий шаклидан катъий назар юридик шахслар ҳамда мехнатга лаёқатли жисмоний шахслар.

Шартнома бўйича томон – Суғурталовчи, Суғурта қилдирувчи ва Наф олувчини англатади.

Суғурта даври – Суғурта шартномасининг амал қилиш даври. Суғурта қилдирувчи суғурта мукофотини ўз вақтида тўлаши шарти билан Суғурталовчи суғурта даврида содир бўлган суғурта ҳодисалари бўйича мажбуриятларини ўз зиммасига олади.
Суғурта ҳодисаси тўғрисида далолатнома – Суғурта ҳодисаси содир бўлганида Томонлар ўртасида тузиладиган ҳужжат бўлиб, суғурта товонини тўлаш учун асос сифатида хизмат қилади.

Суғурта жойи – суғурта қилинган мол-мулкнинг турган жойи, унинг доирасида ушбу суғурта амал қилади ва Суғурта қилдирувчи томонидан тақдим этилаётган Ариза-сўровномада кўрсатилади.

Ёнғин – моддий бойликларнинг барбод бўлиши ва шикастланиши билан кузатиладиган ва одамлар ҳаётига хавф солувчи назорат қилиб бўлмайдиган ёниш жараёни.

Агар қисқа туташишдан келиб чиққан аланга атрофга тарқалмаса, электр ускунадаги қисқа туташиш оқибатида содир бўлган иссиқлик таъсири ёнғин сифатида кўриб чиқилмайди.

Портлаш – портловчи модда ёки осон алангаланувчи модданинг ҳолатидаги тўсатдан ўзгаришлар содир бўлиши оқибатида энергиянинг ўта тез ажралиб чиқиши. Портлаш таъсирида етказилган зарар, агар ҳодиса хавфсизлик чоралари кўрилишига қарамасдан, олдиндан айтиб бўлмайдиган  шаклда содир бўлиб, бошқариб бўлмайдиган ҳолга айланса ва суғурта қилинган мол-мулкнинг барбод бўлиши ёки шикастланишига олиб келса ёхуд уни фойдаланиш учун яроқсиз ҳолатга келтирса, суғурта ҳодисаси деб ҳисобланади.

Товуш тезлигида ёки ундан катта тезликда учаётган учиш аппаратлари ёхуд ҳаво машиналаридан келиб чиққан зарба тўлқини портлаш деб ҳисобланмайди.

Агар портлаш ишлаб чиқариш жараёнининг зарур таркибий қисми сифатида режалаштирилган бўлса, зарар қопланмайди, бунинг оқибатида режалаштирилмаган портлаш содир бўлган ҳолатлар бундан мустасно.

Бўрон (довул) - 15 м/с дан юқори тезликдаги кучли шамоллар. Шамол тезлиги 15,3 дан 29 м/с гача бўлса - бўрон, 29 м/с дан юқори бўлса -  довул деб ҳисобланади. Шамол тезлиги ўн икки балли шкала (Бофорт шкаласи) бўйича ўлчанади. Суғурта товони шамол кучи 8 баллдан юқори, яъни шамол тезлиги камида 15,3 м/с бўлиши натижасида нобуд бўлган ва шикастланган иморатлар ва мол-мулк учун тўланиши лозим.

Қуйидагилар оқибатида етказилган зарарлар суғурта ҳодисаси деб тан олинмайди:

- очиқ ҳаводаги деворлар, дарвозалар ва қўчма мол-мулкнинг бузилиши ва шикастланиши;

- лава ва/ёки вулқон отилиши натижасидаги бузилишлар ёки шикастланишлар;

- сувоқова тизимларининг қониқарсиз аҳволи оқибатида бузилишлар ва шикастланишлар;

- ўпирилиш, чўкиш, момақалдироқли жала ёки кучли шамол оқибатида содир бўлган портлаш ёхуд Суғурта қилдирувчи кучли шамол пайтида ва ундан кейин кўчмас мол-мулкни ҳимоя қилиш ва сақлаш бўйича керакли чоралар кўрмаганлиги натижасида юзага келган тўғридан-тўғри ёки билвосита йўқотишлар ёхуд шикастланишлар;

- кучли шамол билан ёки шамолсиз ёмғир натижасида юзага келган йўқотишлар ва шикастланишлар, агар суғурта қилинган бинонинг ёхуд суғурта қилинган мол-мулк турган бинонинг аввал томи ёки деворларига тўфоннинг тўғридан-тўғри кучи орқали шикастланишлар етказилган бўлса; бу ҳолда у ушбу бинода турган суғурта қилинган мол-мулкнинг шундай йўқотилиши ёхуд шикастланиши учун жавобгар бўлади, ушбу зарар бинога томдаги ёки девордаги шундай тўфоннинг тўғридан-тўғри таъсири натижасида пайдо бўлган тешиклар орқали ёмғир тушиши оқибатида етказилиши мумкин;

- тўфоннинг борлиги ва мавжудлигига қарамасдан эшиклар, ойналар, фрамугалар ёки томдаги ойналар очиқ қолганлиги натижасида сувдан шикастланишлар.

Жала - жадал қисқа муддатли катта томчили ёмғир бўлиб, гидрометеорология хизмати органлари томонидан қўлланиладиган махсус жадвалга мувофиқ муайян миқдордаги ёғингарчиликлар билан кузатилади. 

Қопланадиган зарар деб суғурта қилинган мол-мулкка сув таъсиридан бўкиш, емирилиш, деформация бўлиш, синиш ва ифлосланиш орқали етказилган зарар ҳисобланади.

Табиий ёки сунъий сув қабул қилгичларнинг қониқарсиз аҳволи ёхуд носозлиги оқибатида етказилган зарарлар суғурта ҳодисаси деб тан олинмайди.

Кўчки - тоғ жинслари, денгиз ва дарёлар қирғоқларининг муайян жойларини нураши ёки уларга ер усти ёхуд ер ости сувлари, ёғингарчиликлар таъсири, қирғоқ чизиғининг ювилиши ва ушбу жинсларнинг оғирлик кучи таъсири ёхуд зилзила натижасида тўсатдан узилиб тушиши.

Қуйидагилар оқибатида етказилган зарарлар суғурта ҳодисаси деб тан олинмайди:

- режалаштирилган ишлар;

- технология ва/ёки техник нормалар ва қоидаларни бузган ҳолда бажарилган қурилиш ишлари;

- қўриқлаш целикларининг доимий силжиши;

- бўшлиқларни бартараф этишдан кейин янги ерни ҳимоялаш иншоотларини қуриш.

Агар Суғурта қилдирувчининг аризасига мувофиқ суғурта қилдириладиган мол-мулк кулаш таҳдиди бор жойда жойлашган бўлса ва бу ҳақида ўрнатилган тартибда олдиндан эълон қилинган бўлса, бундай мол-мулк суғурта қилинмайди.

Сел - тоғ ёнбағирларида, кўпинча дарёлар ўзани бўйлаб жала ёмғирлари ёки қор ёхуд музликларнинг жадал эриши оқибатида пайдо бўладиган лойқали, лойқа-тошли, лойқа-қумли оқимлар.

Яшин уриши - булутлар ва ер ўртасида кучли электр разрядлар натижасида содир бўладиган табиат ҳодисаси. Ерга етган яшин ёнғин ва бузилишларни келиб чиқаради. Мол-мулк яшин уришидан барбод бўлса ва шикастланса, суғурта товони барча вазиятларда тўланади.

Электрон ёки электр ускуналар антенна (антенналар)га яшин билан момақалдироқ пайтида уланган ҳолатда бўлиб, ишдан чиқиши ёхуд шикастланиши оқибатида етказилган зарарлар суғурта ҳодисаси деб тан олинмайди.

Сув тошқини - сув ҳавзалари (дарё, кўл, денгиз) да сув сатҳининг юқори кўтарилиши ва қирғоқлардан чиқиши оқибатда катта ҳудуддаги қуруқликнинг нисбатан тез даражада сув босиши.

Сув омбори, каналлар, тўғонлар, гидроэлектрстанциялар, шахталар, конлар ва ҳ.к. таъмирланиши ёки қурилиши сабабли ҳудуднинг сув босиши оқибатида етказилган зарарлар суғурта ҳодисаси деб тан олинмайди. Суғурта товони фақат табиат ҳодисаси оқибатида сув тошқини сабабли етказилган зарар учун тўланади.
3. СУҒУРТА ОБЪЕКТЛАРИ ВА СУБЪЕКТЛАРИ
3.1.
Суғурта объекти бўлиб, Суғурта қилдирувчининг кредит шартномаси буйича Кўчмас мулк (Ипотека объекти 1-сонли Иловада келтирилган) гаровга қуйилгунига қадар кредит суммаси (асосий қарз ва фоизи) ни кайтариши билан боғлиқ пуллик мажбуриятни бажармаслиги ҳамда кредит шартномаси буйича мажбурияти билан боғлиқ Ўзбекистон Республикаси қонунчилигига зид бўлмаган ҳамда Суғурта қилдирувчининг мулкка эгалик килиши, ўз ихтиёрида сақлаши, фойдаланиши, Шартномада кўзда тутилган суғурта ходисаси юз бериши натижасида унга зарар етиши (йўқ қилиниши) билан боғлиқ мулкий манфаатлари ҳисобланади.

3.2. Суғурта субъектлари бўлиб, Суғурталовчи ҳамда Шартномада Суғурта килдирувчи ва Наф олувчи (банк) сифатида кўрсатилган - хуқуқий шаклидан қатъий назар юридик шахслар ҳамда мехнатга лаёқатли жисмоний шахслар хисобланади.

3.3. Суғуртага Суғурта килдирувчига қонуний асосларда тегишли бўлган мулкгина қабул қилиниши мумкин. Суғурталовчининг жавобгарлиги суғурта ходисаси юз берган тақдирда Суғурта қилдирувчи томонидан кўрилган зарарни (суғурта суммаси доирасида) қоплаш билан чекланади.

3.4.
Қуйидагилар суғуртага қабул қилинади:

3.4.1. Қурувчи ташкилот томонидан янги курилган (курилганига уч йилдан ошмаган) кўчмас мулклар (кўп қаватли турар ва нотурар жойлар, квартиралар);

3.4.2. Суғурта қилдирувчининг кредит шартномаси бўйича Кўчмас мулк (Ипотека обьекти) гаровга қўйилгунига қадар график бўйича кредит суммаси (асосий қарзи ва фоизи)ни қайтариши билан боғлиқ пуллик мажбуриятни бажармаслиги натижасида курилган зарар.

4. СУҒУРТА ХОДИСАЛАРИ

4.1. Суғурта ҳодисаси бўлиб қуйидагилар ҳисобланади:

4.1.1. Суғурта муддатида юзага келган, Қарздорнинг кредит шартномаси бўйича кредит қарздорлиги (асосий қарз ва фоизи) ни кредит шартномасида белгиланган шартлар ва муддатларда тўлай олмаганлиги ҳисобланади.

4.1.2. Қуйидаги хавфлар рўй бериши натижасида ипотека предметининг нобуд бўлишини ёки шикастланишини келтириб чиқарган воқеа суғурта ҳодисаси ҳисобланади: бўрон, кучли шамол, довул, жала, сел, яшин уриши, зилзила, тошқин, кўчки, дўл, қалин қор ёғиши ёки қаттиқ совуқ тушиши, ёнғин, портлаш, ўғирлик, босқинчилик, умумий фойдаланишдаги ёки қўшни хонадон сантехника тизимларидаги носозлик оқибатида сув босиши, учинчи шахсларнинг ноқонуний ҳаракати натижасида етказилган зарар.

4.2. Истиснолар:
4.2.1. Қарздорнинг кредитни қайтара олмаслик жавобгарлигини суғурталаш буйича: 

-  кредит шартномаси асосида ҳисобланган ҳар қандай кредитдан фойдаланганлик учун қарз олувчининг кредит шартномаси шартларини бажармаганлиги учун ҳисобланган жарималар;

- суғурта қилдирувчининг (қарз олувчининг) судда ўз ҳуқуқларини ҳимоя қилиш билан боғлиқ ҳаражатлари, шу жумладан суд харажатлари.
4.3. Кўчмас мулк (Ипотека обьекти)нинг зарарланиши хавфини суғурталаш буйича:

а)
Суғурта қилдирувчининг гаровга қўйилган мулкга зарар етказиш бўйича қастдан қилган ҳаракатлари;

б)
мол-мулкнинг табиий ҳолда куйиши, чириши ёки емирилиши, куя, зараркунандалар, термитлар ёки бошқа ҳашоротлар, мол-мукка хос камчиликлар, яширин нуқсонлар, ўзидан-ўзи ёмонлашуви, заҳарланиш, занглаш, қуруқ ёки хўл туташ, об-ҳаво намлиги, смог ёки экстермал ҳарорат таъсирида етказилган зиён, бузилиш ёки зарар кўриши; ёҳуд ер ости сувлар таъсирида ернинг чўкиши натижасида мол-мулкнинг зарарланиши, бузилиши ёки нобуд бўлиши;

в)
Суғурта ходисаси ёки Суғурта товонини аниқлашда Суғурта қилдирувчи/Қарздорга нисбатан тергов ва суд ишлари олиб борилаётган бўлса;

г)
Суғурта қилдирувчининг Сўровнома-Аризасида келтирилмаган Кўчмас мулк (Ипотека объекти)нинг шикастланиши, йуқ қилиниши билан боғлиқ зарарлар.

д)
табиий офат, ерости ёки ўрмон ёнғини натижасида, агарда Шартнома суғурта объекти жойлашган худуднинг махаллий махсус ваколатли орган (Гидрометеорологик хизмат, ФВВ)лари томонидан табиий офатлар, ерости ва ўрмон ёнғинлари юз бериши хавфи мавжудлиги хақида хабар берилганидан сўнг тузилган бўлса;

е)
Суғурта қилдирувчи томонидан суғурта объектини эксплуатация қилиш ва унга хизмат курсатиш бўйича меъёрий хужжатлар ва йурикномалар талабларига купол тарзда ёки жиноий (махсус ваколатли органларнинг хулосаларига кура) амал килмаслик, шунингдек, ушбу объектдан белгилангандан кўра бошқа мақсадларда фойдаланиш;

ж)
махсус тайёргарлик кўрмаган ва тегишли рухсатномага эга бўлмаган шахслар томонидан суғурта қилинган объектларни эксплуатация қилиш ва уларга хизмат кўрсатиш;

з)
суғурта Шартномасини тузиш вақтида мол-мулкдаги мавжуд бўлган нуқсонлар туфайли;

и)
суғурта ташкилотига суғурта объекти хакида ёлғон маълумотларни хабар қилиш.

4.4. Умумий истиснолар:

4.4.1. Агар ҳодиса қуйидагилар оқибатида юзага келган бўлса, Суғурталовчи суғурта товонини тўлашдан озод этилади:

а)
ядровий портлаш, радиация ёки радиоактив захарланиш;

б)
харбий харакатлар, шунингдек, машқлар ва бошқа харбий тадбирлар;

в)
давлат органлари фармойишига кўра мол-мулкни мусодара қилиш, конфискация қилиш, реквизиция қилиш, хисобга олиш ёки йўқ қилиш;

г) Суғурта қилдирувчи, Наф олувчининг, шунингдек, учинчи шахсларнинг маънавий зарари, бой берилган даромад, фаолиятнинг (ишнинг) тўхтаб қолиши, йуқотилган фойда ва бошқа бевосита ва тижорий йўқотишлар, зарарлар ва харажатлари: жарималар, суғурта қилинган объектни таъмирлаш вақтида мехмонхонада яшаш, сафар харажатлари, товарларни етказиб бериш ва хизматларни ишлаб чиқиш муддатлари ва бошкалар билан боғлиқ йўқотишлар.
5. СУҒУРТА ҚИЙМАТИ СУҒУРТА ПУЛИ ВА СУҒУРТА МУКОФОТИ

5.1. Мол-мулкнинг Суғурта қиймати: ____________(_______________________________________) сўм.

                                                                                (сон ва сўз билан)

5.2. Суғурта пули Суғурта шартномасининг Иловасига асосан:

1-Бўлим. Кредит қайтмаслик қисмидан: __________ (__________________________) сўм;

                                                                                                             (сон ва сўз билан)

2-Бўлим. Гаровга қўйилаётган Мол-мулк суғуртасидан: __________ (___________________________) сўм;

                                                                                                                                    (сон ва сўз билан)

5.3. Суғурта шартномаси бўйича умумий Суғурта пули: ______________ (_________________________) сўм. 

                                                                                                                     (сон ва сўз билан)

5.4. Гаровга қўйилаётган Мол-мулк ҳақиқий қийматидан паст қийматга баҳоланган бўлса, у ҳолда Суғурталовчи Ўзбекистон Республикаси фуқаролик кодексининг 936-моддаси “Тўлиқ бўлмаган мулкий суғурта” асосида Суғурта пулининг Суғурта қийматига бўлган нисбатига мутаносиб равишда Суғурта товонини тўлайди.

Суғурта мукофоти миқдори Суғурта пулидан йиллик ____% ни ташкил этади ва Суғурта муддати учун: __________________________(____________________________________________________________________) сўм;

                                                                        (сон ва сўз билан)

5.5. Суғурта шартномаси бўйича барча ҳисоботлар сўмда олиб борилади. Суғурта мукофоти тарафлар ушбу Шартномани имзолаганларидан кейин 5 (беш) банк куни ичида яхлит тўланади. 

 (Суғурта мукофоти босқичма – босқич тўланадиган бўлса, 5.8-банд қуйидаги таҳрирда баён қилиниши лозим:

_______________________  миқдоридаги биринчи тўлов ________________ гача амалга оширилиши шарт.

(сон ва сўз билан)

_______________________  миқдоридаги иккинчи* тўлов ________________ гача амалга оширилиши шарт.

(сон ва сўз билан)

*тўловлар сонини тарафлар ўзаро келишиб оладилар.)

5.6. Ушбу суғурта шартномасида келишилган муддатларда суғурта мукофоти Суғурта қилдирувчи томонидан тўланмаган тақдирда Шартнома бўйича Суғурталовчининг жавобгарлиги кучга кирмайди. Суғурталовчи томонидан ҳодиса бўйича билдирилган даъво ва талаблар кўриб чиқилмайди.

Мазкур шартнома бўйича шартсиз франшиза қўлланилмайди.

5.7. Суғурта полиси, Суғурта мукофоти Суғурталовчининг ҳисоб рақамига келиб тушгандан сўнг 3 кун ичида берилади.

6. ШАРТНОМАНИНГ КУЧГА КИРИШИ ВА УНИНГ АМАЛ ҚИЛИШ МУДДАТИ. СУҒУРТА ШАРТНОМАСИНИ ТУГАТИШ ТАРТИБИ
6.1. Шартнома қуйидаги муддатга тузилади:

6.1.1. Шартноманинг 4.1.1.-банди бўйича кредит қайтара олмаслиги жавобгарлиги суғурта муддати суғурта шартномаси имзоланган санадан бошланади ва кредит шартномасига асосан қурилаётган Кўчмас мулк (Ипотека объекти) нинг кадастр ҳужжатлари расмийлаштирилиб гаровга кўйилгунига қадар амал қилади. 
6.1.2. Шартноманинг 4.1.2.-банди бўйича суғурта муддати кредит шартномасига асосан қурилаётган Кўчмас мулк (Ипотека объекти) нинг кадастр ҳужжатлари расмийлаштирилиб гаровга кўйилган санадан бошланади 
ва кредит сўнги муддатига қадар амал қилади.

6.2. Суғурталовчи суғурта мукофоти Суғурталовчи банк хисобига келиб тушган санадан бошлаб 10 (ўн) кун ичида Суғурталовчининг суғурта товонини тўлаш буйича жавобгарлиги кучга кирганлигини тасдиқловчи суғурта полисини расмийлаштиради ва Суғурта қилдирувчига беради. Шартнома/полис йуқолган тақдирда, Суғурталовчи Суғурта қилдирувчининг ёзма аризасига биноан, белгиланган тартибда Шартнома/полиснинг дубликатини беради, шундан сўнг Шартнома/полиснинг йуқолган нусхаси хақиқий эмас деб топилади.

6.3.
Суғурта Шартномаси қуйидаги холларда бекор қилинади:

6.3.1. Суғурталовчининг жавобгарлик муддати тугаганда;

6.3.2. Суғурталовчи томонидан Шартнома бўйича мажбуриятлари тўлиқ хажмда бажарилганда;

6.3.3. Суғурталовчи фаолияти Ўзбекистон Республикаси конунчилигида белгиланган тартибда тугатилганда;

6.3.4. Суғурта мукофоти Суғурталовчининг банк хисобига тўланмаса.

6.4. Суғурта қилдирувчи муддатидан илгари Шартномадан воз кечса, унинг ёзма билдиришномасига асосан Суғурталовчи суғурта амал қилган даврга мутаносиб равишда, дастлабки тўланган суғурта мукофотининг 
25 (йигирма беш) фоизигача чегириб (тўлаб берилган суғурта товонларини ҳам айирган ҳолда) қайтариш хуқуқига эга ёки суғурта килдирувчи мурожаатига асосан бошқа суғурта шартномаларига ўтказиб беради.

6.5. Шартнома 6.3. бандларда кўрсатилган холатларга кўра бекор килинганда ҳамда суғурта товони тулангандан сўнг бекор қилинганда суғурта мукофоти қайтариб берилмайди.

6.6. Шартномани бекор қилиш ниятлари хақида, Суғурта қилдирувчи ва Суғурталовчи бир-бирларини, суғурта Шартномаси тугатилиши курилаётган санадан камида 15 (Ун беш) банк куни аввал езма равишда огохлантиришлари шарт, Суғурта Шартномаси билдиришномада Шартноманинг амал қилиши тугатиладиган кун сифатида кўрсатилган куннинг 00.00 соатидан эътиборан тугатилган хисобланади.
7. ХАВФ ДАРАЖАСИНИНГ ЎЗГАРИШИ
7.1. Суғурта Шартномаси амал қилиш даврида Суғурта қилдирувчи 3 (уч) суткадан кечикмаган холда Суғурталовчига суғурта хавфи даражасининг ўзгаришига бевосита таъсир қилувчи барча ўзгаришлар ҳақида хабар бериши лозим. Бу каби ўзгаришларга қуйидагиларни киритиш мумкун:

7.1.1. Суғурталанган Кўчмас мулк (Ипотека объекти)ни ижарага бериш;

7.1.2. Суғурталанган объектга бўлган эгалик хуқуқларининг ўзгариши;

7.1.3. Суғурталанган объектнинг сотилиши кутилаётганлиги.

7.2. Суғурта хавфининг ортишига олиб келувчи холатлар хақида маълумотга эга бўлган Суғурталовчи Шартнома шартларини ўзгартирилишини еки Суғурта қилдирувчи томонидан хавфнинг ортганлигига тенг равишда кўшимча суғурта мукофоти тўланишини талаб қилишга хакли.

Агар Суғурта қилдирувчи суғурта Шартномасининг янги шартларига рози бўлмаса ёки кўшимча суғурта мукофоти тулашдан бош тортса, Суғурталовчи Ўзбекистон Республикаси фуқаролик қонунчилигида кўзда тутилган тартибда суғурта Шартномасининг бекор қилинишини талаб қилишга хақлидир.

7.3. Суғурта қилдирувчи томонидан Суғурталовчига суғурта хавфи даражасининг ортиши туғрисидаги ахборотни хабар қилиш бўйича мажбуриятлар бажарилмаган тақдирда, Суғурталовчи Ўзбекистон Республикаси фуқаролик қонунчилигида кўзда тутилган тартибда суғурта Шартномасининг бекор қилинишини ва зарарлар тўлаб берилишини талаб қилишга хақли.

Агар сугурта хавфи даражасининг ортишини келтириб чикарувчи холатлар ортда колган булса, Сугурталовчи сугурта Шартномасининг бекор килинишини талаб қилишга хақли эмас.

7.4. Сугурта хавфи даражасининг ортганлиги ёки йўқлигидан катъий назар, Суғурталовчи Шартнома амал қилиш даврида суғурталанган объектнинг ахволи ва сақланишини текшириб туришга хақли.

8. ЗАРАР МИҚДОРИНИ АНИҚЛАШ ВА СУҒУРТА ТОВОНИНИ ТЎЛАШ
8.1. Суғурта товони Суғурталовчи томонидан Шартномада белгиланган суғурта мукофоти тулиқ ва уз вақтида тўланганидагина тўлаб берилади. Суғурта мукофотининг миқдори ва тўлаш тартиби Шартномада кўрсатилган.

Ушбу шартнома бўйича франшиза қўлланилмайди.

8.2. Шартноманинг 4.1.1. бандида кўрсатилган вазиятлар юзага келганда Суғурта қилдирувчи (Наф олувчи) Суғурталовчига ўрнатилган тартибдаги карздорлар рўйхатини (қарздорлик суммасини курсатган холда) ва қуйидаги хужжатларни тақдим этиши лозим:

- Наф олувчи томонидан тасдиқланган Суғурта қилдирувчининг кредит асосий қарзи ва фоизини миқдорини акс эттирувчи хужжат;

- кредитни белгиланган муддатларда қайтарилиши бўйича кўрилган чораларни тасдиқловчи (талабнома ва мавжуд бошқа) ҳужжатлар нусхалари.

8.3. 8.2-бандда кўрсатилган ҳужжатлар тақдим этилгач суғурта қопламаси 15 (ўн беш) банк иш куни ичида “Суғурталовчи” томонидан “Наф олувчи”га тўлаб берилади.

8.4. Кредит шартномаси шартларидан келиб чиккан холда, суғурта товони миқдори Наф олувчидан олинган кредит суммаси ва хақиқатда кайтарилган кредит суммаси уртасидаги тафовут ва қайтарилмаган кредит фоизлари йиғиндиси сифатида аниқланади.

8.5. Шартноманинг 4.1.2. бандида кўрсатилган вазиятлар юзага келганда, Суғурта қилдирувчининг суғурталанган объектга зарар етказилганлиги хақидаги аризаси, Суғурталовчининг вакиллари томонидан тузилган куздан кечириш далолатномаси, ҳамда ваколатли органларнинг (Гидрометеорологик хизмат, ФВВ, ИИВ, тергов органлари, суд ва бошқа махсус ваколатли органларнинг маълумотномалари) хужжатлари суғурта қопламасини тўлаб бериш учун асос хисобланади.

Суғурта қилдирувчи Суғурталовчига ариза билан биргаликда зарар сабаби ва миқдорини тасдиқловчи барча зарур хужжатларни тақдим этиши шарт.

8.6. Кўқчмас мулк (Ипотека объекти) ни суғурта килишда суғурта товонини тўлаб бериш суғурта ходисаси юз берганлиги туғрисидаги факт муқаррар бўлгач ва бу факт Суғурта қилдирувчи томонидан хужжатлар билан тасдиқлангач ҳамда тегишли хужжатлар асосида суғурта товони миқдори аниклангач, суғурта далолатномаси тасдиқлангандан сўнг қуйидаги муддатларда амалга оширилади;

■ Кўчмас мулк (Ипотека объекти) га зарар етказилганда (йониб кетиши оқибатида, сув тошиши ёки ёмгир натижасида зарар етиши), Томонларнинг узаро муносабатлар туғрисидаги кўшимча келишуви имзоланган кундан эътиборан - 30 (уттиз) банк кунида.

Суғурталовчи томонидан суғурта ходисасини келтириб чиқарган сабаблар ва холатларни кўшимча тадқиқ этиш зарурияти туғилса, бу муддат Сугурта килдирувчини хабардор килган холда, дастлабки тергов органлари томонидан жиноий иш буйича дастлабки тергов ишларини маълум вакт тўхтатиб туриш хақида қарор чиқарилмагунга қадар чўзилиши мумкун;

• бошқа холатларда - 20 (йигирма) банк кунида.

8.7. Хар бир томон мустақил экспертизани, уни ўтказиш таклифини билдирган томон хисобига утказилишини талаб қилиш хуқуқига эга.

8.8. Агар Шартномага суғурта суммалари миқдори бўйича ўзгаришлар киритилган бўлса, Суғурталовчи суғурта товонини охирги ўзгаришларни хисобга олган холда тўлаб беради.

8.9. Зарар қуйидагича аникланади:

8.9.1.
Кўчмас мулк (Ипотека объекти) нобуд булганда фойдаланишга яроқли қолдик материаллар кийматини чегирган холда унинг суғурта суммаси миқдорида;

8.9.2.
Кўчмас мулк (Ипотека объекти) га шикаст етганда - уни қайта тиклашга кетадиган харажатлар миқдорида;

8.9.3.
қайта тиклаш бўйича хизмат харажатлари.

8.10.
Қуйидагилар қайта тиклашга кетадиган сарфларга кирмайди:

8.10.1.
суғурталанган объектни ўзгартириш ва/ёки яхшилаш билан боғлиқ харажатлар;

8.10.2.
вақтинчалик (ёрдамчи) таъмирлашга кетадиган харажатлар.

8.11.
Суғурта товони тулаб берилгач, Суғурта қилдирувчининг таъмирланган Кўчмас мулк (Ипотека объекти) Суғурталовчи томонидан текширилишига шароит яратиб берилиши лозим. Кўчмас мулк (Ипотека объекти) нинг кўздан кечирилганлиги далолатнома ёки полисда махсус белги билан расмийлаштирилиши лозим.

Кўчмас мулк (Ипотека объекти) Суғурта қилдирувчи томонидан Суғурталовчига текшириш учун шароит яратиб берилмаган тақдирда, шу каби шикастланишлар бўйича даъволар кейинчалик куриб чиқилмайди.

8.12. Агар Суғурта қилдирувчининг Кўчмас мулки (Ипотека объекти) тўлиқ булмаган қийматда суғурталанган бўлса ёки суғурта товони тўланганлиги туфайли навбатдаги суғурта ходисаси юз берган вақтда Шартнома бўйича суғурта суммаси камайган ва зарарланган Кўчмас мулк (Ипотека объекти) нинг суғурта қийматидан кам бўлса, у холда Суғурталовчи суғурта суммасини (суғурта суммасининг қолдиқ қисмини) объектнинг суғурта (хақиқий) қийматига мутаносиб равишда зарарни қоплаб беради ва у қуйидаги формула бўйича хисобланади:

СТ = ((ЭМ * СС) / ХЮ- Ф. бу ерда

СТ - туланиши лозим булган суғурта товони;

СС - Шартнома бўйича суғурта суммаси (суғурта суммасининг қолдик қисми);

хк - Кўчмас мулк (Ипотека объекти) нинг хақиқий қиймати;

ЗМ - зарарнинг хақиқий миқдори;

Ф - франшиза (Урнатилмаган тақдирда 0 та тенг).

Бунда суғурта суммаларининг мулкнинг суғурта қийматига мутаносиблиги хар бир суғурталанган объект буйича алохида белгиланади.

8.13. Барча суғурта ходисалари бўйича суғурта товонлари йиғиндиси Шартномада белгиланган суғурта суммасидан ошиб кетиши мумкин эмас. Суғурта товони тулангандан сўнг ушбу суғурта объекти бўйича белгиланган суғурта суммаси туланган суғурта товони миқдорига камайтарилади.

Бунда Суғурта қилдирувчи Суғурталовчидан тўланган суғурта товони суммасига ва суғурта Шартномаси (полиси) амал қилишининг қолган муддатига мутаносиб равишда қушимча суғурта мукофотини тўлаш туғрисидаги хабарномани олган кундан бир хафта муддатда тегишли Кўшимча туловни амалга ошириши лозим. Кўшимча равишда тўланадиган суғурта мукофоти куйидаги формула бўйича хисоблаб чиқилади:

ПРД = ПР х (СВ/СС) х (ОП X ПС), бунда:

ПРД - қўшимча равишда туланадиган суғурта мукофоти суммаси;

ПР - суғурта Шартномаси бўйича суғурта мукофоти суммаси;

СВ - тўланган суғурта товони суммаси;

СС - суғурта Шартномаси бўйича суғурта суммаси;

ОП - суғурта ходисаси юз берган пайтдан бошлаб суғурта қилишнинг кунлар хисобидаги қолган даври;

ПС - суғурта шартномаси (полиси) да назарда тутилган кунлар хисобидаги суғурта қилиш даври.

Агар Шартномага суғурта суммаси микдори буйича ўзгартиришлар киритилган бўлса, Суғурталовчи охирги ўзгаришларни хисобга олган холда зарарни тўлаб беради.

8.14.
Суғурта қилдирувчининг Кўчмас мулк (Ипотека объекти) га зарар етганда ёки тўлиқ конструктив нобуд бўлганда, суғурта товони Шартноманинг амал қилиш даврида мулкнинг эскиришини чегирган холда, объектнинг суғурта суммаси миқдорида, бироқ суғурта ходисаси юз берган вақтдаги суғурта кийматидан ошиб кетмаган миқдорда тўлаб берилади.

8.15.
Тўлиқ конструктив нобуд булиш деганда, кайта тиклаш таъмирининг қиймати Суғурта қилдирувчининг Кўчмас мулки (Ипотека объекти) суғурта қийматининг 80% дан кўпини ташкил қилган холатлар тушунилади. Баъзи бир истисно холлардагина Суғурталовчининг қарори билан ушбу фоиз пасайтирилиши мумкин.

8.16.
Суғурталанган Кўчмас мулк (Ипотека объекти) тўлиқ нобуд бўлганда топшириш-қабул қилиш далолатномаси тузилади ва Суғурта қилдирувчи Кўчмас мулк (Ипотека объекти) га бўлган мулк хуқуқини Суғурталовчи номига расмийлаштириб беради.

Кўчмас мулк (Ипотека объекти) Суғурталовчига топшириш учун Суғурта қилдирувчи уни тегишли кадастр ташкилоти хисобидан чиқариши ва Суғурталовчи номига расмийлаштирилиши керак. Кўчмас мулк (Ипотека объекти) ни хисобдан чиқариш бўйича харажатлар Суғурта қилдирувчининг зиммасига юкланади ва суғурта билан қопланмайди.

8.17.
Суғурталанган Кўчмас мулк (Ипотека объекти) тўлиқ нобуд бўлиши бўйича суғурта товони тўлаб берилганда, Суғурта қилдирувчи (Наф олувчи) узининг Кўчмас мулк (Ипотека объекти) га булган хукукларидан Сугурталовчи фойдасига воз кечади (Абандон). Бунда Сугурта килдирувчи (Наф олувчи) Кўчмас мулк (Ипотека объекта) Сугурталовчининг ихтиёрига утганлигини тасдиқловчи барча зарурий хужжатларни топшириши лозим.

8.18. Суғурта товони суғурта ходисаси факти Суғурта қилдирувчи ва/ёки Наф олувчи томонидан тақдим этилган хужжатлар билан тасдиқланиб, улар асосида суғурта товони қиймати аниқлангач, суғурта далолатномаси тузилгандан кейин 10 (Ун) банк куни давомида тўланади.

8.19.
Агар амалдаги қонунчиликда кўзда тутилган даъво муддати давомида қонун ёки ушбу Шартнома бўйича Суғурта қилдирувчини тўлиқ ёки қисман товон олиш хуқуқидан махрум қилувчи холатлар аниқланса, Суғурта қилдирувчи ва/ёки Наф олувчи суғурта ходисасининг рўй бериши натижасида Шартнома бўйича олган суғурта товонини Суғурталовчига қайтариб беришга мажбур.

8.20.
Суғурталовчи қуйидаги холларда суғурта товонини тўлашни кечиктириши мумкин:

8.20.1.
Агар юз берган ходиса юзасидан тегишли органлар томонидан жиноий (маъмурий) ёки суд иши олиб борилаётган бўлса, суғурта товони улар тугамагунга қадар тўланмайди.

8.21.
Агар Суғурта қилдирувчи ва/ёки Наф олувчи зарар етказилганлиги учун жавобгар шахслардан товон пули олган бўлса, Суғурталовчи суғурта қилиш шартлари бўйича, тўланиши лозим бўлган сумма ва жавобгар шахсдан олинган сумма Уртасидаги фарқни тўлаб беради. Бунда Суғурта килдирувчи ва/ёки Наф олувчи зудлик билан етказилган зарар учун жавобгар шахслардан товон пули олганлиги хақида Суғурталовчига хабар бериши лозим.

8.22.
Суғурта қилдирувчи ва/ёки Наф олувчи Суғурталовчига суғурта товонини қайтариб беришдан бош тортса, у холда ушбу мулкка нисбатан барча хуқуқлар Суғурталовчига ўтади.

8.23.
Суғурталанган Кўчмас мулк (Ипотека обьекти) бўйича суғурта товони қуйидаги холатларда тўлаб берилмайди:

8.23.1.
Кўчмас мулк (Ипотека объекти) Суғурталовчининг ёзма розилигисиз тегишли кадастр ташкилоти рўйхати хисобидан чиқарилган бўлса;

8.24.
Суғурталовчи Суғурта қилдирувчи ва/ёки Наф олувчи томонидан қуйидаги холатларга йул кўйилган тақдирда, суғурта товонини тўлаб беришдан бош тортишга хақли:

8.24.1.
Меъёрий актларга мувофиқ, шунингдек, Суғурталовчи билан Шартномада келишилган, зарар етказилишининг олдини олувчи ва хавф даражасини пасайтиришга йуналтирилган чора-тадбирларни амалга оширмаган булса;

8.24.2.
Суғурталовчига сўралган суғурта объекти ва шартлари туғрисида нотуғри (ёлғон, тулиқ эмас) ахборотни хабар қилса ва/ёки такдим этса;

8.24.3.
Суғурта шартларидаги Ўзгаришлар туғрисида Суғурталовчига хабар қилмаса (ушбу Шартноманинг 7.1-банди талабларига мувофиқ);

8.24.4.
Шартнома шартларига мувофиқ зарарни олдини олувчи ёки камайтарувчи чоралар ни кўрмаган булса;

8.24.5.
Суғурталовчига қурилган зарар хақида суғурта Шартномасида белгиланган муддатларда хабар бермаса, бунинг натижасида эса зарарини келтириб чиқарган сабаб ва зарар миқдорини аниклашнинг имкони қолмаса;

8.24.6.
Шартнома шартларига мувофиқ Суғурталовчига зарар етказилганлиги хақида ариза, талаб қилинган хужжатлар ва маълумотларни такдим килмаса;

8.24.7.
Суғурталовчига ёки унинг вакилларига ушбу Шартнома шартларига мувофиқ зарарни келтириб чиқарган холатлар, зарар хусусияти ва микдорини аниқлашда қаршилик курсатса;

8.24.8.
Зарарни келтириб чиқарган сабаб ва/ёки зарар миқдорини аниқлашда Суғурталовчини ёки унинг вакилларини қасддан чалғитса;

8.24.9.
Зарар етказилганлиги учун айбдор шахсдан зарарни тулиқ копловчи товонни олган бўлса.

8.25.
Суғурта қилдирувчи ва/ёки Наф олувчи томонидан Суғурталовчига суғурта товонини тўлаш бўйича даъволар Ўзбекистон Республикаси қонунчиликда белгиланган даъволарни кўриб чиқиш муддатларида қондирилади.
9. ТОМОНЛАРНИНГ ХУҚУҚ ВА МАЖБУРИЯТЛАРИ

9.1. Суғурта қилдирувчининг хуқуқлари:

9.1.1. Шартнома шартларига кўра, суғурта суммаси доирасида, хақиқий етказилган зарар миқдорида суғурта товонини олиш;

9.1.2. Қонуний асосларда, бошқа ҳуқуқий актлар ёки шартномада Кўчмас мулк (Ипотека объекти)нинг сақланишидан манфаатдор учинчи шахс (Наф олувчи) фойдасига суғурта Шартномасини тузиш;

9.1.3. Суғурталовчи билан келишган холда Шартнома шартларини ўзгартириш;

9.1.4. Ушбу Шартноманинг 6.3.7.а-бандига мувофиқ Шартномани бекор қилиш;

9.1.5. Ўзбекистон Республикаси қонунчилигида, ушбу Шартномада ва суғурта қилиш Қоидаларида кўзда тутилган бошқа ҳуқуқлардан фойдаланиш.

9.2.
Суғурта қилдирувчинииг мажбуриятлари:

9.2.1. Шартнома тузилганда Суғурталовчига хавф даражасини бахолаш ва Суғурталовчи ўз зиммасига жавобгарликни олиши учун мухим бўлган шарт-шароитларни тавсифловчи барча талаб қилинган ахборотни хабар қилиш. Мухим деб, Суғурталовчининг суғурта Шартномасини тузиш хақида ёки Шартноманинг мазмуни хақидаги қарорига таъсир ўтказиши мумкин бўлган шарт-шароитлар хисобланади;

9.2.2. Суғурталовчига суғурта объектига тааллуқли барча тузилган ёки тузилаётган суғурта шартномалари хақида хабар қилиш;

9.2.3. Суғурта мукофотини Шартномада белгиланган миқдорда ва тартибларда тўлаш;

9.2.4. Зарарнинг келиб чиқиши ва хавф даражасининг ортишининг олдини олиш учун барча мақбул эхтиёт чораларини қўллаш;

9.2.5. Суғурталанган объектни эксплуатация килиш ва унга хизмат курсатиш бўйича меъёрий хужжатлар ва йурикномаларга амал қилиш, шунингдек ушбу объектдан фақатгина туғридан-туғри белгиланган мақсадлардагина фойдаланиш;

9.2.6. Суғурталовчига хавф даражасининг ўзгаришини келтириб чиқарувчи барча холатлар хақида хабар бериш (ушбу Шартноманинг 7.1- бандига мувофиқ);

9.2.7. Суғурта шартлари ўзгарганда, шунингдек, Кўчмас мулк (Ипотека объекти) тегишли кадастр ташкилотида хисобдан чиқарилганда ёки қайта расмийлаштирилганда уч кунлик муддат ичида, Шартнома/полисга ўзгартиришлар киритиш учун Суғурталовчига ёзма куринишда хабар қилиш;

9.2.8. Ўзбекистон Республикасининг амалдаги қонунчилигида, ушбу Шартномада ва суғурта қилиш Қоидаларида кўзда тутилган бошқа мажбуриятларни бажариш.

9.3.
Суғурта қилдирувчининг суғурта ходисаси юз бергандаги мажбуриятлари:

9.3.1. Зарарни камайтириш ва суғурталанган объектни сақлаб қолиш учун барча амалга оширилиши мумкин бўлган, шу жумладан Суғурталовчи томонидан тавсия этилган чораларни кўриш;

9.3.2. Зарар аниқланган дақиқадан бошлаб, бу хақда зудлик билан махсус ваколатли органларга маълум қилиш ва 72 соат ичида (дам олиш ва байрам кунларини хисобга олмаган холда) хар қандай мақбул йул билан (телефон, факс оркяли) Суғурталовчига хабар бериш;

9.3.3. Хабар берган кундан бошлаб 10 (ўн) иш кунидан кечиктирмаган холда зарар аниқланганлиги хақида ёзма аризани (Суғурталовчи томонидан белгиланган шаклдаги) ва 30 (ўттиз) таквим куни ичида Суғурталовчи томонидан талаб килинган, ҳамда суғурта Шартномаси шартларига кўра фактни тасдиқлаш, зарар сабаби ва миқдорини аниқлаш учун зарур бўлган бошқа хужжатларни тақдим этиш;

9.3.4. Суғурталовчига шикастланган суғурта объектини кўздан кечириш ёки текшириш, зарар сабаби ва миқдорини аниқлаш учун тергов ишларини олиб боришга имкон яратиб бериш;

9.3.5. Суғурталовчининг талабига кўра, суғурталанган объектнинг нобуд бўлиши ёки шикастланиш сабаби ва зарар микдорини мулохаза қилиш учун зарур барча маълумотларни ёзма равишда тақдим этиш;

9.3.6. Суғурталовчига шикастланган, нобуд бўлган ёки йуқолган суғурта объектларининг рўйхатини (тавсифини) бериш. Бу рўйхат (тавсиф) Суғурталовчи билан келишилган муддатда, лекин хар кандай холатда хам суғурта ходисаси юз берган кундан бошлаб бир ойдан кечиктирмаган холда тақдим этилиши лозим. Тавсифлар шикастланган суғурта объектларининг суғурта ходисаси юз берган кундаги қиймати (нархи) ни кўрсатган холда тузилади;

9.3.7. Шикастланган суғурта объектларини суғурта ходисасидан кейин қандай ахволда бўлса, шу кўринишда сақлаб қолиш. Зарар 

кўрилгандаги холатни фақатгина, хавфсизлик ва/ёки зарар миқдорини камайтириш нуқтаи назарларидан ўзгартириш мумкин;

9.3.8. Суғурталовчи томонидан айбдор шахсларга нисбатан талаб қилиш хуқуқининг амалга оширилиши учун унга барча хужжатларни бериш ва барча чораларни куриш;

9.3.9. Шу билан бирга суғурталанган кўчмас мулк (Ипотека объекти) бўйича Суғурталовчига қуйидаги хужжатларни тақдим этиш:

9.3.9.1. Қарздорнинг кредит қайтмаслиги хавфи буйича суғурта ходисаси юз берганда:

■
Наф олувчи (банк) томонидан тасдиқланган Суғурта қилдирувчининг кредит асосий қарзи ва фоизи миқдорини акс эттирувчи хужжат;

■
кредитни белгиланган муддатларда қайтарилиши бўйича кўрилган чораларни тасдиқловчи (талабнома ва мавжуд бошқа) ҳужжатлар нусхалари.

9.3.9.2. Кўчмас мулк (Ипотека обьекти)нинг зарарланиши хавфи бўйича суғурта ходисаси юз берганда:

■
полис нусхаси;

■
юз берган ходисанинг хусусиятидан келиб чиқиб, белгиланган шаклдаги суғурта ходисасининг юз берганлик шарт-шароитларини тасдиқловчи, масъул шахснинг имзоси ва махсус ваколатли органларнинг (ИИВ, Ёнғинназорат, Гидрометеомарказ, суд ва бошқалар) мухри билан тасдиқланган хужжатлар;

■
қилинган харажатларни тасдиқловчи маълумотномалар, счётлар ва бошка хужжатлар;

*
суғурта суммасини олувчининг шахсиятини тасдиқловчи хужжатлар ва зарур бўлганда, мерос хуқуқининг кучга кирганлигини тасдиқловчи хужжатлар.

9.4. Суғурта қилдирувчининг Шартномадан келиб чиқувчи барча мажбуриятлари Наф олувчига хам бир хилда тааллуқлидир, суғурта мукофотини тўлаш бўйича мажбуриятлар бундан мустасно. Наф олувчи томонидан ушбу мажбуриятларнинг бажарилмаслиги, уларнинг Суғурта килдирувчи томонидан бажарилмаслик холатини келтириб чиқаргани каби оқибатларга олиб келади.

9.5.
Суғурталовчннинг хуқуқлари:

9.5.1. Суғурта қилдирувчи томонидан тақдим этилган маълумотни ва суғурта объектининг берилган тавсифга мувофиқлигини, шунингдек, Шартнома шартларига амал қилиниши (риоя қилиниши) ни назорат қилиш;

9.5.2. Суғурталанган объектнинг холати (ахволини) текшириш;

9.5.3. Мустақил равишда суғурта ходисаси сабаблари ва шарт-шароитларини аниқлаш;

9.5.4. Суғурта қилдирувчи ва/ёки Наф олувчидан суғурта ходисаси юз берганлик фактини ёки тўланиши лозим булган суғурта товони миқдорини аниқлаш учун зарур бўлган ахборотни, шунингдек, тижорат сирини ташкил этган маълумотларни талаб қилиш;

9.5.5. Зарур бўлганда, махсус ваколатли органларга суғурта ходисаси юз берганлик фактини ва сабабларини тасдиқловчи хужжатларни ва маълумотларни тақдим этиш хақида сўровнома юбориш;

9.5.6. Суғурта қилдирувчи ва/ёки Наф олувчиии ёзма равишда хабардор қилган холда, суғурта товони тулашни суғурта ходисасини келтириб чиқарувчи барча шарт-шароитлар ойдинлашмагунга (жумладан, махсус ваколатли органларга юборилган расмий сўровларга ёзма равишда жавоб олмагунга) қадар кечиктириш;

9.5.7. Шикастланган (зарар етган) Кўчмас мулк (Ипотека обьекти) ни таъмирлашдан олдин Суғурталовчига кўздан кечириш имконияти яратиб берилмаганда, шунингдек ушбу Шартномада кўзда тутилган мажбуриятлар бажарилмаганда суғурта товонини тўлаб беришни рад этиш;

9.5.8. Узбекистон Республикасининг амалдаги қонунчилигида, ушбу Шартномада ва суғурта қилиш қоидаларида кўзда тутилган бошқа хуқуқлардан фойдаланиш.

9.6.
Суғурталовчининг мажбуриятлари:

9.6.1. Имзоланган сугурта Шартномалари бўйича уз зиммасига олган мажбуриятларнинг бажарилишини кафолатлаш;

9.6.2. Суғурта қилдирувчи ва/ёки Наф олувчи хақида ва унинг мулкий холати хақидаги маълумотларни ошкор қилмаслик, УзРнинг амалдаги конунчилигида кўзда тутилган холатлар бундан мустасно;

9.6.3. Суғурта қилдирувчи ва/ёки Наф олувчидан суғурта шартларининг ўзгарганлиги хақидаги хабарини ёки билдириш хақини олгач, беш кунлик муддат ичида суғурта Шартномасига ўзгартиришлар киритиш ёки Суғурта қилдирувчи ва/ёки Наф олувчина хабар қилган холда уни бекор қилиш;

9.6.4. Узбекистон Республикаси қонунчилигида, ушбу Шартномада ва суғурта қилиш қоидаларида кўзда тутилган бошқа мажбуриятларни бажариш.

9.7.
Суғурталовчининг суғурта ходисаси хақида хабарни олгандан сўнг юзага келадиган мажбуриятлари:

9.7.1. Зарар миқдори (суммаси)ни аниқлаш (уз хисоб-китоблари ёки мустақил экспертиза хулосалари, таъмирлаш ташкилотлари ёки бошқа ташкилотлар хужжатлари асосида) ва суғурта товони суммасини хисоблаш;

9.7.2. суғурта далолатномасини тузиш ва юз берган воқеа суғурта ходисаси, деб тан олинган тақдирда 10 (ун) банк куни ичида суғурта товонини тўлаб бериш.

9.8.
Суғурталовчи суғурта қопламаси тўлашни рад этиш туғрисидаги қарорини Суғурта қилдирувчига у суғурта қопламасини тўлашни сўраб мурожаат этганидан кейин рад этиш сабабларининг асосланган далил-исботларини ўз ичига олган холда 15 (ун беш) кундан кечиктирмай хабар қилади. Суғурта қилдирувчининг суғурта қопламасини тўлашни сўраб мурожаат этган куни бўлиб, у томонидан Суғурталовчннинг тўлов ёки рад этиш туғрисидаги қарорини қабул қилиш учун асос бўлган зарур хужжат тақдим этилган кун хисобланади.

10. СУБРОГАЦИЯ 

10.1. Суғурта қилдирувчининг Суғурта ҳодисаси натижасида қопланган зарар учун жавобгар шахсдан талаб қилиш ҳуқуқи тўланган сумма доирасида Суғурталовчига ўтади. Бироқ шартноманинг била туриб зарар етказган шахсга нисбатан талаб қилиш ҳуқуқи суғурталовчига ўтишини истисно қиладиган шартлари ўз-ўзидан ҳақиқий бўлмайди. Суғурталовчига ўтган талаб қилиш ҳуқуқи унинг томонидан Суғурта қилдирувчи ва зарар учун жавобгар бўлган шахс ўртасидаги муносабатларни тартибга солувчи қоидаларга риоя қилган ҳолда амалга оширилади.

10.2. Суғурта қилдирувчи, Суғурталовчига ўзига ўтган талаб қилиш ҳуқуқини амалга ошириши учун зарур бўлган барча ҳужжатлар ва далилларни Суғурталовчига бериши ҳамда барча маълумотларни унга маълум қилиши шарт.

10.3. Суғурта қилдирувчи, Суғурталовчи томонидан қопланган зарар учун жавобгар шахсга нисбатан ўзининг талаб қилиш ҳуқуқидан воз кечса ёки бу ҳуқуқни амалга ошириш Суғурта қилдирувчининг айби билан бўлмаган бўлса, Суғурталовчи Суғурта товонини тўлиқ ёки унинг тегишли қисмини тўлашдан озод қилинади ва ортиқча тўланган Суғурта товонини қайтарилишни талаб қилишга ҳақли бўлади.

11. ТОМОНЛАРНИНГ ЖАВОБГАРЛИГИ

11.1. Ўз зиммасига олинган мажбуриятларнинг бажарилмаслиги ёки тегишлича бажарилмаслиги учун томонлар Ўзбекистон Республикасининг амалдаги қонунчилигига мувофиқ жавобгар бўлади.

11.2. Суғурта мукофоти ўз вақтида тўланмаган ҳолда Суғурта қилдирувчи Суғурталовчига ҳар бир кечиктирилган кун учун тўланмаган суғурта мукофотининг (тўловнинг) суммасидан 0,1% миқдорда, лекин кўпи билан муддати ўтган сумманинг 20% дан ошмаган миқдорда пеняни тўлайди.

11.3. Суғурта қилдирувчига тўланиши лозим бўлган суғурта тўловларининг кечиктирилиши учун, Суғурталовчи Суғурта қилдирувчига ҳар бир кечиктирилган кун учун тўланмаган суғурта суммаси суммасидан 0,1% миқдорда, лекин кўпи билан мазкур шартнома бўйича тўланиши лозим бўлган сумманинг 20% дан ошмаган миқдорда пеняни тўлайди.

12. ФОРС-МАЖОР

12.1. Томонлар форс-мажор ҳолатлари амал қилиш даврида суғурта шартномаси бўйича ўз мажбуриятларининг қисман ёки тўлиқ бажарилмаслиги учун жавобгар бўлмайди.

12.2. Форс-мажор ҳолатларига қуйидагилар киради: уруш ва ҳарбий ҳаракатлар, иш ташлашлар, блокадалар, давлат  ташкилотларининг ва давлатлар орасидаги чеклов ва тақиқлаш чора-тадбирлари.

12.3. Форс-мажор ҳолатлар юзага келиши тўғрисида томонлар бир-бирини ёзма тарзда хабардор қилади.

12.4. Форс-мажор ҳолатлар юзага келган ҳолда, томонларнинг мажбуриятларини бажариши муддати форс-мажор ҳолатлари амал қилган вақтга мутаносиб ҳолда кечиктирилади. 

12.5. Мазкур шартномада таърифланмаган барча масалалар бўйича томонлар Ўзбекистон Республикасининг амалдаги қонунчилигига таянади. 

13. НИЗОЛАРНИ ҲАЛ ЭТИШ

13.1. Мазкур шартноманинг шартларини бажармаслик ёки керакли даражада бажармаганлик учун тарафлар Ўзбекистон Республикаси “Хўжалик юритувчи субъектлар фаолиятининг шартномавий - ҳуқуқий базаси тўғрисида”ги Қонунида белгиланган жавобгарликни тенг даражада олиб борадилар.

13.2. Мазкур шартномасидан келиб чиқадиган барча баҳс ва мунозаралар тарафларнинг ўзаро келишувига асосан ҳал қилинади. Келишиш имкони бўлмаган холда, Ўзбекистон Республикасининг амалдаги Қонунчилиги асосида хўжалик судига кўриб чиқиш учун берилади. 

14. ЯКУНЛОВЧИ ҚОИДАЛАР

14.1. Мазкур шартнома бўйича тарафлар шартноманинг иловаларини ва унга тегишли хужжатларни учинчи шахсга тарафларнинг ёзма розилигисиз бермайди ва ушбу Бош шартномага таалуқли бўлган барча маълумотларни сир сақлайдилар.

14.2. Мазкур шартнома икки нусхада тузилган бўлиб, Суғурталовчи ва Суғурта қилдирувчи/Наф олувчида битта нусхадан сақланади ва уларнинг хар бири бир хил ҳуқуқий кучга эга.

15. ТОМОНЛАРНИНГ ҲУҚУҚИЙ МАНЗИЛЛАР, БАНК РЕКВИЗИТЛАРИ ВА ИМЗОЛАРИ:

	СУҒУРТАЛОВЧИ

“TEMIRYO’LSUG’URTA” АЖ ____________ вилоят филиали

Манзил:
Тел: 

х/р 

МФО:

ИНН:


	СУҒУРТА ҚИЛДИРУВЧИ

_____________________________  

Манзил: 

Тел.

Паспорт малумотлари: _________________ томонидан берилган.

	__________                 Ф.И.О.
      имзо
 м.ў.
	___________________         Ф,И.О.   

           имзо
         

	
	

	НАФ ОЛУВЧИ

“Ипотека банк” АТИБ ______________ вилоят филиали 

Манзил: 

Тел.

х/р: 

МФО:

ИНН:
	

	_____________                    Ф.И.О.
имзо
м.ў.


“_______” 2024 йилдаги

FN-HI-IB № _______________-сонли
Гаровга қўйилаётган мол-мулкни 

(ипотека объектини) суғурталаш 
шартномасининг  1-иловаси

СУҒУРТАЛАНГАН МОЛ-МУЛК (ИПОТЕКА ОБЪЕКТИНИ) РЎЙХАТИ

	№
	Мол-мулкнинг номи
	Суғурта қиймати, (сўм)
	Суғурта суммаси, (сўм)
	Суғурта мукофоти, (сўм)

	1
	2
	3
	4
	5

	1
	____________________ га тегишли турар жой   
Манзил:____________________  

кадастр раками:____________ 

яшаш майдони ________   кв.м курилиш ости  майдони _____ кв.м  
	
	
	

	
	ЖАМИ:
	
	
	


	СУҒУРТАЛОВЧИ

“TEMIRYO’LSUG’URTA” АЖ ____________ вилоят филиали


	СУҒУРТА ҚИЛДИРУВЧИ

_____________________________  

.

	__________                 Ф.И.О.
      имзо
 м.ў.
	___________________         Ф,И.О.   

           имзо
         

	
	

	НАФ ОЛУВЧИ

“Ипотека банк” АТИБ ______________ вилоят филиали 


	

	_____________                    Ф.И.О.
имзо
м.ў.


[image: image2.jpg]1SO 9001:2015

CERTIFIED QMS-0281/A



